Нұрсұлтан Назарбаев Қоры атқарушы директорының

бұйрығына № 1 қосымша 

«__»___________ 2023 жыл

№__

Нұрсұлтан Назарбаев Қорының қаржысынан мәдениет және өнер саласындағы шығармашылық жобаларға гранттар бөлу 
ережесі
1. Жалпы ережелер

1. Бұл ереже Нұрсұлтан Назарбаев Қорының (бұдан әрі - Қор) қаржысынан мәдениет және өнер саласындағы шығармашылық жобаларға гранттар (бұдан әрі – гранттар) бөлудің тәртібін айқындайды.

2. Грант бөлудің мақсаттары:
· Мәдениет және өнер, дизайн, сән және шығармашылық кәсіпкерлік саласындағы қызметпен айналысатын жас мәдениет және өнер қайраткерлерін, сонымен қатар, суретшілердің, креаторлардың, шығармашылық бірлестіктер мен ұйымдардың жобалары мен жұмыстарын қолдау;
·  Суретшілер мен креаторлардың, сонымен бірге, мәдениет және өнер саласындағы ұйымдардың жобасы мен жұмысын қаржыландыру және қолдау арқылы қазіргі ұрпақтың мәдениетін қалыптастыратын тиімді шығармашылық және идеялық орта қалыптастыру;
· Нұрсұлтан Назарбаев Қорында іске асырылатын мәдениет және өнер саласындағы білім беру және көрме жобаларын қолдау;
·  Мәдени ақпараттық өрісті жандандыру және мәдени әртүрлілікті арттыру.

3. Шығармашылық жобаларға гранттарды бөлу байқау негізінде жүзеге асырылады.

2. Грант алу үшін байқау өткізудің жалпы тәртібі
1. Байқау өткізу туралы хабарландыру Қордың www.fnn.kz сайтына және әлеуметтік желілерде жарияланады. 

2. Қор байқау негізінде 2 000 000 (екі миллион) теңгеге дейін грант бөледі.

3. Шығармашылық жобаларға гранттар иелену байқауына шығармашылық салада еңбек ететін, 40 жастан аспаған Қазақстан азаматтары, сонымен қатар, мәдениет және өнер саласында кәсіби қызметпен айналысатын шығармашылық бірлестіктер мен ұйымдар қатыса алады.

4. Грант алуға өтінімді беру Қордың ресми сайтында онлайн форматта жүргізіледі.

5. Өтініш берушінің жобасы шексіз, бірақ негізінен мына бағыттарды қамтиды:

· Театр / Кино / Драматургия

· Музыка / Би

· Теледидар / Радио

· Актерлік шеберлік

· Заманауи вокал 

· Қазіргі заманғы өнер

· Фотосурет

· Әдебиет, поэзия

· Мода
· Дизайн

· Қолөнер ісі
· Жаңа медиа

· Креативті индустрия

6. Байқауда бір адамнан үш өтінімге дейін қабылданады.

7. Байқау үш кезеңнен тұрады:

I кезең – белгіленген талапқа сәйкес келетін өтінімдер мен байқау құжаттарын қабылдау, бастапқы іріктеу.


II кезең – жобаларды онлайн бағалау, байқау финалистерінің қысқа тізімін қалыптастыру.


III кезең – Алматы қаласында қысқа тізім финалистерінің қорғауы. Жеңімпаздарды анықтау.

8. Байқау жеңімпаздары байқау комиссиясының шешімімен айқындалады және жобаларды іске асыруды қолдау үшін Қор қаражатынан қайырымдылық (демеушілік) қаржы бөлініп, дипломдармен марапатталады.

9. Байқауды ұйымдастырушы оны ақпараттық, техникалық және қаржылық жағынан қамтамасыз етеді.

3. Байқау өтінімдері мен жобаларын ұсыну тәртібі
1. Грант иеленуге арналған байқауға қатысу үшін Қордың сайтына қатысушының дерегін толтырып, мынадай материалдарды ұсыну қажет:

1) 1-қосымшаға сәйкес нысан бойынша өтінім;
2) Жобаны көрнекі түрде ұсынатын еркін нысандағы жобаның тұсаукесері:

· Шығармашылық жобаның атауы

· Жобаның мәні

· Жобаның мақсаты

· Жобаның мазмұны

· Жобаның күнтізбелік жоспары

· Жобаның маңыздылығын негіздеу

· Жобаны жүзеге асыру әдістері 

· Күтілетін нәтижелер 

· Жоба орындаушыларының саны

· Жобаның жалпы құны

· Грант бойынша жобаны қаржыландыруға сұралған қаржы көлемі 

· Жоба серіктестері мен демеушілері

3) 2-қосымшаға сәйкес нысан бойынша шығыстар сметасы (бюджеттік өтінім);
4) Жеке куәліктің көшірмесі (егер өтінім шығармашылық ұжымнан/ұйымнан берілсе, онда әрбір қатысушының құжатының сканері/мемлекеттік тіркеу туралы анықтамасы ұсынылады).
2. Өтінім Қордың ресми сайтында электрондық форматта ұсынылады.
3. Байқауға қатысу үшін материалдар мемлекеттік немесе орыс тілінде толтырылып, ұсынылады.
4. Мынадай өтінім қаралмайды және байқауға қатыстырылмайды:

· байқау шарттарына сәйкес келмейтін құжат;

· рәсімдеу ережелерін сақтамай ұсынылған;
· мерзімінен кешіктірілген;
· мемлекеттік бюджеттен қаржыландырылған.

5. Өтінімді қабылдамаудың себебі өтініш берушіге түсіндірілмейді.
4. Байқау комиссияның жұмыс тәртібі
1. Қор байқау комиссиясын құрып, өтінімдерді бағалау және құрамы кемінде 5 (бес) адамнан тұратын жеңімпаздарды анықтайды.
2. Байқау комиссияның құрамына Қазақстанның мәдениет және өнер қайраткерлері, Қор жанындағы мәдениет жөніндегі кеңестің мүшелері және Қор өкілдері кіреді.
3. Байқау комиссиясының мүшелері өз қызметін ерікті және тегін негізде жүзеге асырады.

4. Байқау комиссияның міндеттері:
· байқау өткізу кезінде ашықтықтың, қолжетімділіктің және объективтіліктің сақталуын бақылау;
· ұсынылған өтінімдердің байқау шарттарына сәйкестігін тексеру;
· іріктеу өткізу және байқау жеңімпаздарын анықтау.
5. Байқау қорытындысы бойынша шешімді байқау комиссиясы екі кезеңде қабылдайды:

5.1. Өтінім берушілердің жобасын онлайн бағалау қорытындысы бойынша байқау комиссиясының мүшелері финалистердің қысқа тізімін автоматты түрде шығарады.

5.2. Келесі кезеңде, отырыс барысында (онлайн/офлайн) байқау комиссиясының мүшелері финалистердің жобасын талқылайды және байқау жеңімпаздарының тізімін шығарады. Комиссия отырысы оның құрамының кемінде 2/3 кворумы болған кезде заңды болып саналады. Байқау комиссиясының шешімдері хаттамамен рәсімделеді. Қорытынды хаттамаға отырысқа қатысқан барлық мүше қол қояды және байқау жеңімпазы деп тану туралы шешімді (өтінімнің атауын және грант алушыны көрсете отырып) және Қор қаражатынан грант бөлу туралы ұсынымды қамтуға тиіс.

5. Байқаудың іріктеу критерийлері
1. Байқауға жіберілген өтінімді байқау комиссиясы мына критерийлер бойынша бағалайды:

· жобаның байқау мақсаты мен шартына сәйкестігі;

· кәсіпқойлық/қатысушының тәжірибесі;

· шығармашылық тәсілдердің ерекшелігі;

· жобаның тұрақтылығы, нәтижесінің болашағы;

· жобаны іске асырудың мерзімдері мен шығын сметасының негізділігі.

6. Гранттарды бөлу тәртібі және шығармашылық жобаның орындалуын бақылау

1. Грант бөлу туралы шешімді Қор байқау комиссиясының мүшелері отырысының қорытындысы бойынша хаттама негізінде қабылдайды. Қордың гранттар бөлу туралы шешімі Қордың атқарушы директорының бұйрығы түрінде рәсімделеді.

2. Грант алушыларды қаржыландыру шығармашылық жобаға грант бөлу туралы шарт (демеушілік көмек шарты) жасасу арқылы жүзеге асырылады. Шығармашылық жобаға грант бөлу туралы шарт (демеушілік көмек шарты) жалпы шарттан басқа мыналарды көздейді:

· байқау комиссиясының хаттамасына сілтеме жасау;

· шығармашылық жобаның деректері (атауы, іске асыру мерзімі);

· грантты мақсатты пайдалану туралы грант алушының міндеттемесі (есеп бере отырып);

· Қордың бөлінген қаражаттың мақсатты пайдаланылуын бақылау құқығы;

· грант алушы қаржыны мақсатсыз пайдаланса, оны қайтаруға жауапкершілік алу.

3. Грант шығармашылық бірлестікке/ұйымға бөлінген жағдайда шарт ұжымның атынан өкілдік етуге өкілеттігі бар басшысымен жасалады.

4. Грант шартта көрсетілген грант алушының шотына аударылатын ақшалай қаражат түрінде шартта бекітілген тәртіппен беріледі.

5. Грантты мақсатсыз пайдалану фактісі анықталса, Қор қаржыландыруды тоқтатуға және аударылған қаржыны қайтаруды талап етуге құқылы.

6. Шартта көрсетілген шығармашылық жобаның мерзімі аяқталғаннан кейін грант иесі Қорға грантты пайдалану, яғни жұмыс нәтижесі мен бюджеттік өтінім аясында (растайтын құжаттардың көшірмесін беру керек) гранттың нысаналы жұмсалуы туралы қорытынды есеп ұсынады.
7. Бақылау нәтижесі құжатпен рәсімделеді де жоба нәтижесі бойынша сараптамалық қорытынды жасауға негіз болады.

8. Қордың грантты есебінен іске асырылған шығармашылық жобаның нәтижесін иелену, пайдалану және оларды басқару шарттары Қазақстан Республикасының заңнамасына сәйкес айқындалады.

________________

№1 қосымша
Шығармашылық жобаларға гранттар иелену байқауына қатысуға өтінім
Кімге: Нұрсұлтан Назарбаев Қорына
Кімнен ______________________________________________________________________

(өтініш берушінің аты-жөні жазылады)

1. Ізденуші туралы мәліметтер:

	Жеке басын куәландыратын құжатқа сәйкес ізденушінің тегі, аты, әкесінің аты 

	

	Ізденушінің жеке басын куәландыратын құжаттың деректері

	

	Ізденушінің туған күні


	

	Ізденушінің тұрғылықты мекенжайы

	

	Атағы (болса)

	

	Мамандығы (кәсіптік білімі туралы дипломға сәйкес) немесе оқу курсын көрсетуі, оқуға мамандануы 


	

	Жұмыс/оқу орны (ұйымның атауы және мекенжайы)


	

	Шығармашылық жобаның бағыты (саласы) 


	

	Шығармашылық жобаның атауы


	

	Ізденушінің байланыс телефондары, пошталық мекенжайы және электрондық поштаның мекенжайы (болса) 


	


2. __________ (ізденушінің Т.А.Ә. жазылады) осы өтінім арқылы Нұрсұлтан Назарбаев Қоры ұйымдастырған шығармашылық жобаларға грант иеленуге арналған байқауға қатысуға ниет білдіреді.

 3. Ізденуші растайды:

1) Нұрсұлтан Назарбаев Қорының қаржысынан мәдениет пен өнер саласындағы шығармашылық жобаларға гранттар бөлу ережесімен таныстым және келісемін;

2) байқауға ұсынылған материалдар құпия емес;

3) байқауға мемлекеттік бюджет қаражатынан немесе өзге де жерден қаржыландыруы жоқ жұмыс (жоба) тақырыбымен өтінім беру. 

________________________/ ________________/

(Ізденушінің Т.А.Ә. және қолы)

Толтырылған күні _________________

Нұрсұлтан Назарбаев Қорының өкілі толтырады

	Тіркеу нөмірі
	

	Түскен күні
	

	Қор өкілінің Т.А.Ә. және қолы 
	


№ 2 қосымша
Шығармашылық жобаларға грант иеленуге арналған шығыстар сметасын (бюджеттік өтінімді) дайындау жөніндегі ұсынымдар

Бюджеттік өтінім төмендегі кесте түрінде рәсімделуге тиіс (жобаның ерекшелігін ескеріп, шығыстардың тізімін ізденуші өзі жасай алады)

Жоба бюджеті «___________________________________________________» 

                                                 (жобаның атауы)

	№
	Бөлім (шығыстар тізімі)


	Бірлік құны (теңге)


	Бірлік саны
	Жалпы сомасы (теңге)

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
Барлығы:
	


________________________/ ________________/

(Ізденушінің Т.А.Ә. және қолы)

